
■ (mc) Questa fin d’emna ha
lieu a Cuira la Festa federala da
sauts populars cun la participa-
ziun da radund 2000 persunas

costumadas en lur vestgids tra-
diziunals. Il center da la festa sa
chattà sin la «Quaderwiese», ul-
teriurs lieus da festa èn la plazza

dal teater ed il parc da la Viafier
retica. Era cussegliera federala
Eveline Widmer-Schlumpf ha
annunzià sia participaziun.

Festa federala da sauts populars a Cuira
KEYSTONE

■ L’AURA

Chaud e singuls uradis
Situaziun generala: Ina zona da
pressiun auta s’extenda sur il ter-
ritori da las Alps

Oz: Avant mezdi variavel, en l’ost
anc intginas precipitaziuns. Il
suentermezdi en las Alps pli
e pli sulegliv, singuls ura-
dis.

Prognosa: La sonda per la gronda
part sulegl, intgins nivels. En il
nord da las Alps singuls uradis.
Enturn 22 grads. La dumengia
sulegl e fitg chaud, enturn 29
grads. Il glindesdi sulegl e chalira,
cun favugn enfin 31 grads.

TIN CABALZAR

erina» ei ina histo-
afias che entgins
unhanconcepiued
n agid digl actur e
ofessiunal René
la fotografa Diana
«foto-story» ei ve-
a el rom d’in project
na lantschaus dalla
Cadi. «Las partici-

participonts han giu
ad da realisar lur
duront lur vacanzas
nn vargau», di Ga-
ar-Lombriser, la po-
a lavur da giuven-
di. Ella ei senezegia-
hun da profitar dil
4space», in project
ziun creativa dalla
che vegn sustenius
dalla fundaziun

vegn era promovius
gala «jugend.ch».

t(a)s mo da Trun
s scolars dall’entira
envidai da separti-
s creativs» han la fi-
ras e scolars daTrun
plorescha Gabriela
la lavur da giuven-

tetgna fussi ei denton impurtont
damirar sur las scheinas digl agen
vitg ora, realisond tals projects sin
basa regiunala.

Frina fa perina
La historia da fotografias relata
d’ina historia da giuventetgna
cun las ingredienzas usitadas
d’amicezia, amur, sentiments,
schalusia, flattems, sescagnems e
sebitschems. Il pensum d’inte-
grar en lur historia era messadis
dalla giuventegna alla publicitad
han ils giuvenils adempliu cun
agid dil regissur René Schnoz che
ha gidau a scriver l’historia e che
ha era inscenau quella ensemen
culs scolars. En in discuors al po-
di cun representants dalla vi-
schnaunca ein quels messadis lu
era vegni tematisai. Sil plaz 1 dal-
la gliesta da prioritads figurescha
in agen local da giuventetgna. Ils
representants politics han bein
giu ureglia per ils basegns dalla
giuventetgna, han denton era
rendiu attents che la realisaziun
d’in tal project basegni empau
temps. El rom dil Consorzi da
scolaTrun/Sumvitg sesarvien no-
vas perspectivas per in tal project.
Tonpli che las localitads persuen-
ter seigien avon maun.

Ils protagonists
Sco menziunau ei il project dalla
foto-story vegnius lantschaus da
Giuventetgna Cadi cun Gabriela
Cabalzar-Lombriser sco promo-
tura da giuventetgna alla testa.
Stefan Parpan ha funcziunau sco
menader da project. Las fotos de-
rivan da Diana Cabalzar e René
Schnoz ei staus responsabels per
la reschia.

Sco acturas ed acturs ein stai
engaschai: Annica Tiri, David
Pfister, Fabrizio DellaValle, Laura
Maissen, Lisa Maria Decurtins,
Mattiu Defuns, Michelle Pfister,
Olivia Decurtins, RenatVarandas,
Rilana Tomaschett e Vanessa Wolf.

Foto-story en La Quotidiana
La redacziun da La Quotidiana
ha priu investa da quei project da
giuventetgna e renconuscha la
prestaziun creativa dils giuvenils
sut egida professiunala. Perquei
vegn ella a publicar el decuors da
questa stad en mintga ediziun ed
el medem liug mintgamai ina fo-
tografia da quella foto-story. Ella
less cheutras renconuscher la
prestaziun dalla gruppa ed era
animar autras uniuns e gruppas
d’imitar igl exempel daTrun.Nus
giavischein bien divertiment!

100 onns chirurgs svizzers
Congress da giubileum a Berna

DA LUCAS DEPLAZES / ANR

■ La chirurgia è da muntada
centrala en la medischina. Il
progess dals ultims onns e la
tecnica fenomenala han pro-
lungà l’aspectativa da vita con-
siderablamain. La dumonda de-
licata è la discrepanza tranter
las pussaivladads medicinalas
e la finanziaziun da la medi-
schina moderna.Dapi 100 onns
exista l’Uniun svizra dals chirurgs
e da las chirurgas, ina societad che
dumbra actualmain var 1300
commembers. En in congress da
giubileum en il Kursaal a Berna
han divers experts da la sanadad
publica e politichers dilucidà pu-
blicamain las dumondas actualas
sco: mancanza da medis, centra-
lisaziun da la medischina, prove-
dimentmedicinal surdimensiunà
en Svizra, libra schelta dal medi
er en l’avegnir e la qualitad en la
medischina dad oz. En ina mani-
festaziun sin il Münsterplatz a
Berna han chirurgas e chirurgs
tschertgà la saira il contact direct
cun la populaziun.

Il svilup tecnic dals ultims
onns lubescha a la medischina da
perfecziun intervenziuns chirur-
gicas fenomenalas che lubeschan
a bleras persunas da viver pli ditg
ed en ina buna qualitad da vita.
Ins pensi a las novas pussaivla-
dads che po porscher lamedischi-
na da transplantaziun u a las in-
tervenziuns chirurgicas en cum-

binaziun cun la tecnica insum-
ma. Adina daplimeds tecnics sur-
piglian la lavur difficila dal medi
e gidan a perfecziunar las inter-
venziuns medicalas.

La qualitad en il center
Da la discussiun publica al podi è
svelt resortida la dumonda davart
la qualitad en ils ospitals. La Sviz-
ra disponia d’ina medischina
d’auta qualitad, han divers ex-
perts accentuà. La discussiun è
stada detg cuntraversa tranter ils
divers acturs ed interess. Da la
vart dals medis han ins remartgà
diversas resalvas davart l’infurma-
ziun che stoppia esser transparen-
ta e respectar la protecziun da las
datas persunalas. Ils responsabels
per ils spitals han fatg attent als
meds finanzials necessaris che
manchian e proponì ina premia
persuenter. Davart dals expo-
nents dals pazients vegn pretendì
in dossier electronic per ils pa-
zients, dentant sin basa volunta-
ria. Per cusseglier guvernativ da
Basilea-Citad, Carlo Conti, dis-
ponan ils chantuns da las datas
necessarias per lur incumbensa.
Felix Schneuwly da Comparis SA
ha constatà ch’il meglier criteri
per giuditgar la qualitad da lame-
dischina saja il pazient che va
cuntent a chasa. Tenor Pascal
Strupler, directur da l’Uffizi fede-
ral da sanadad publica, èn divers
ospitals pronts da far experien-
tschas praticas davart la qualitad,

senza meds finanzials supple-
mentars na saja quai dentant
strusch realisabel.

Jürg Schlup, il nov president da
la Federaziun dals medis svizzers
(FMH), ha fatg attent a la man-
canza da medis e crititgà la ten-
denza actuala d’industrialisar la
chirurgia. Il svilup da l’ultim
temp chemettia adina dapli paisa
sin l’economia en la medischina
mettia en privel la balantscha
tranter in tractament necessari e
ponderaziuns finanzialas. En vi-
sta a divers scandals publitgads en
las medias davart titels dubius u
fallads pretendan ils chirurgs da-
pli protecziun da lur titels acade-
mics, e quai er en l’interess da
mantegnair la confidenza dals pa-
zients.

Impedir intervenziuns
betg necessarias

Ina recenta studia ha demussà
che diversas intervenziuns chi-
rurgicas vegnan fatgas en Svizra
senza ina indicaziun medicinala
necessaria. La medema studia ha
constatà marcantas differenzas
tranter ils chantuns. En ina
«Charta AGSC» s’obligeschan ils
chirurgs da desister dad inter-
venziuns chirurgicas betg giusti-
fitgadas e da bonificaziuns per
pazients ch’els tramettan ad in
auter medi. Il medem duai valair
per tractaments che fissan fun-
dads sin reflexiuns quantitativas
finanzialas.

Carlo Conti, cusseglier guvernativ Basilea-Citad (san.) e Pascal Strupler, directur da l’Uffizi federal da sanadad
publica. FOTO L DEPLAZES

